
Mia agado en la UK

YAMAGUTI Sin’iti

Koreion mi por la unua fojo vizitis en 1982, do antati 35 jaroj, kiam okazis
la unua Komuna Seminario (KS). Tio estis por mi la unua fremdlanda
vojago, tial la lando Koreio donis al mi fortan impreson neniel forgeseblan.
Interalie la nokta firmamento kun klare videbla Lakta Vojo super la monto
Sorak, la malnova elementa lernejo kiel la seminariejo, varmego, simpla
mangado Ce la riverbordo, koreaj lernemaj komencantoj, impetaj
vendistinoj en butiko, dangera rapideco de veturiloj en la urbocentro k.t.p.
Post la KS partoprenantoj ekskursis al iu nagejo. Tie subita alarmo pri
alproksimigo de nordkoreia submara Sipo surprizis japanojn, sed por koreoj
tio estas Ciutaga okazajo. Matene kiam mi kaj alia japano promenadis apud
la maro, koreaj policistoj demandis ion al ni. Car ni ne komprenis la
demandon, ili kuntrenis nin en policejon; post kelka tempo tamen ni estis
liberigitaj. Cio ¢i signifis, ke &i tie la milito ankorati ne finigis.

Dume mi vizitis la landon ankati en 1984 por la 3-a KS kaj en 2011 por la
komuna Esperanto-Kongreso de Japanio kaj Koreio, sed mi bedatirinde ne
bone memoras tiamajn detalojn. Estas certe tamen, ke Koreio rapide Sangis
sian vizagon; ne nur stratojn sed homajn sintenojn.

Antatiskribo jam longis. Mi estis en la UK nur kvar tagojn, de la 22-a gis
la 25-a de julio. Tial mi ne povas priskribi la tutan figuron de la UK, pri kiu
certe aliaj raportos. Mi limigas la temon nur al mia agado kiel budhana
esperantisto.

Budhana Ligo Esperantista (BLE) refondigis en 2002, kiam la UK okazis
en Brazilo. Ekde tiam mi estas gia sekretario kaj redaktoro. Kutime BLE
partoprenadis en la Movada Foiro, kie diversaj organizoj sin prezentas Ce
simpla budo (tablo). Tiu ¢& estas tre bona Sanco por konatigi kun
diverslandaj kaj diversfakaj esperantistoj. En tiu &i jaro i okazis en la 22-a

vespere dum 2 horoj, eksterdome sur gazono. BLE disdonis senpage al
interesatoj la broSuron titolitan “Invito al Budhana Esperanto-Movado”,
kiun mi verkis, kaj braceletan rozarion, kompaktan diskon sonregistrintan
budhismajn fabelojn, libron pri budhisma katekismo, kiujn &iujn ¢ina
monaho Mioahui preparis. Precipe la braceleto estis bonvenigita de multaj.

En la sekva 23-a matene okazis la generala kunsido de BLE. Ci tie ni
devis elekti la novan estraron (Oficperiodo de BLE-estraro estas 3 jaroj.) Gis
nun dum 15 jaroj sveda samideano estis la prezidanto de BLE, sed li
esprimis sian deziron retirigi de la posteno pro sia maljunig§o. Por elekti la
novan estraron estis iom malfacila problemo, kiu tamen estis solvita iel tiel.
Rezulte oni elektis So Gilsu el Koreio kiel la prezidanton, min kiel la
sekretarion kaj aliajn 7 estraranojn el Japanio, Usono, Cinio, Cilio kaj
Kanado. So Gilsu estas energia, elokventa kaj erudicia esperantisto. Li
esprimis sian deziron entrepreni du projektojn: unue pli ampleksigi
budhismajn terminojn kaj ordigi la terminaron, kaj due multigi
esperantigitajn sutrojn kaj disertaciojn. Post la generala kunsido So Gilsu
prelegis sub la temo “Kio estas la budhismo kaj budhisma meditado?” Li
tre sisteme klarigis budhismajn pensmanierojn. Feli¢e BLE povis venigi du
novajn membrojn, sed gia membraro kaj forto estas ankorati malgrandaj.
Mi devas plu klopodi por disvastigi budhismon inter esperantistoj.

Dum la UK mi renkontis kaj salutis karmemorajn koreajn samideanojn,
kiuj estis partoprenantoj de la unua KS: So Gilsu, So Jinsu, Bak Giwan kaj
Ho Song. (Precipe Bak Giwan mi ne vidis dum 35 jaroj, kvankam aliaj foje
vizitis Japanion.) Ili ¢iuj nun estas motoroj de Korea Esperanto-Movado.
Homoj maturigis - sed kun same juna koro - post 35 jaroj.

1022 UNIVERSALA KONGRSO 3¢ [SMEANTD
SEULO 23429 JALIO, 2017

